
Համաձայն Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված N 1 հավելվածի 72-րդ կետի պահանջների, ինչպես նաև Հայաստանի Հանրապետության Արագածոտնի մարզի գ. Հարթավան Աստվածընկալ վանքի վերականգնման աշխատանքների շարունակական կատարումն ապահովելու նպատակով Հայաստանի Հանրապետության կառավարությունը որոշում է.
1. Թույլատրել <<Մշակութային ծրագրերի իրականացման գրասենյակ>> պետական հիմնարկի տնօրենին` Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման N 5–րդ հավելվածի 12-րդ աղյուսակում 08 բաժնի 02 խմբի 07 դասի <<03. Հուշարձանների վերանորոգում և վերականգնում>> ծրագրի շրջանակում Հայաստանի Հանրապետության Արագածոտնի մարզի գ. Հարթավան Աստվածընկալ վանքի վերականգնման համար 2012 թվականի ապրիլի 4-ին կնքված <<Հուշարձանների վերանորոգում և վերականգնում>> ծրագրով կապալային աշխատանքների գնման>> N ՀՀ ՄՆ ՄԾԻԳ-ԱՇՁԲ-90, <<Հուշարձանների վերանորոգում և վերականգնում>> ծրագրով տեխնիկական հսկողության աշխատանքների գնման>> N ՀՀ ՄՆ ՄԾԻԳ-ԱՇՁԲ-90-1 և <<Հուշարձանների վերանորոգում և վերականգնում>> ծրագրով հեղինակային հսկողության աշխատանքների գնման>> N ՀՀ ՄՆ ՄԾԻԳ-ԱՇՁԲ-90-2 պայմանագրերում կատարել փոփոխություններ` դրանցով նախատեսված աշխատանքների կատարման վերջնաժամկետը երկարաձգելով մեկ անգամ՝ մինչև 2013 թվականի նոյեմբերի երրորդ տասնօրյակը:

2. Թույլատրել սույն որոշման 1-ին կետում նշված պայմանագրերի գծով ֆինանսավորումներն իրականացնել 2012 թվականի ընթացքում` 2012 թվականի Հայաստանի Հանրապետության մշակույթի նախարարության բյուջետային ընդհանուր հատկացումների շրջանականերում:

	 <<ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	1.
	Անհրաժեշտությունը

	
	    Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է ՀՀ մշակույթի նախարարության և <<Հուշարձանների վերականգնման կենտրոն>> ՓԲԸ-ի միջև 06.04.2012թ. կնքված պայմանագրի գործողության ժամկետի երկարացմամբ: Հայաստանի Հանրապետության Արագածոտնի մարզի Հարթավան գյուղի Աստվածընկալ վանական համալիր վերականգնողական աշխատանքների մեկնարկման փուլում ի հայտ են եկել նոր տվյալներ ու հուշարձանապատկան բեկորներ, ինչը պատճառ է հանդիսացել գիտանախագծային փաստաթղթերում կատարել համապատասխան փոփոխություն և լրացում, որի հետևանքով անհրաժեշտություն է առաջացել պայմանագրով նախատեսված ժամկետում աշխատանքների կատարման սկիզբը հետաձգել:  

	2.
	Ընթացիկ իրավիճակը և խնդիրները

	
	   Նախագծային փոփոխություններից հետո աշխատանքների կատարման սկզբում պարզվեց համապատասխան քարհանքի քարի ծավալի սպառման խնդիր, ինչը ժամակավորապես աշխատանքների կատարումը դարձրեց անհնար:

	3.
	Տվյալ բնագավառում իրականացվող քաղաքականությունը

	
	   Պատմամշակութային հուշարձան հանդիսացող եկեղեցիական համալիրի ամրակայում, վերականգնում և օգտագործում:

	4.
	Կարգավորման նպատակը և բնույթը

	
	Կատարել վերականգնողական աշխատանքներ համապատասխան քարանյութի և բնակլիմայական պայմանների  առկայությամբ, միաժամանակ հաշվի առնելով աշխատանքների շարունակականությունը 2013 թվականին, ինչը հնարավորություն կտա տվյալ աշխատաքները կատարել ամբողջական:  

	5.
	Նախագծի մշակման գործընթացում ներգրավված ինստիտուտները և անձինք

	
	   Նախագծի մշակման աշխատանքները կատարվել են ՀՀ մշակույթի նախարարության մասնագետների կողմից:

	6.
	Ակնկալվող արդյունքը

	
	       Պատմամշակութային հուշարձան հանդիսացող վանական համալիրի համապատասխան կառույցների (եկեղեցի և այլն) քայքայումից և մասնակի ոչնչացումից փրկում, գիտական հիմնավորմամբ ամրակայում, վերականգնում, օգտագործում և հանրահռչակում:


ՀՀ մշակույթի նախարար



Հասմիկ Պողոսյան

ՏԵՂԵԿԱՆՔ
<<ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
            <<Թույլտվություն տալու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

<<ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 
<<Թույլտվություն տալու մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսեր և եկամուտներ չի առաջացնում:
ԱՄՓՈՓԱԹԵՐԹ

<<ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ  ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը
	Առաջարկության    բովանդակությունը
	Եզրակացություն

	ՀՀ ֆինանսների նախարարության

24.12.2012 թ. 

N 1/13.1/17004-12

գրություն
	        Ուսումնասիրելով ՀՀ մշակույթի նախարարության 21.12.12թ. թիվ 03/5.1/5318-12 գրությամբ ներկայացված <<Թույլտվություն տալու մասին>> ՀՀ կառավարության որոշման նախագիծը` հայտնում ենք, որ վարչության իրավասությունների շրջանակներում դիտողություններ և առաջարկություններ չունենք:
	Ընդունվել է ի գիտություն:



	ՀՀ արդարադատության նախարարության

25.12.2012 թ.

N 01/8095-12

գրություն
	«Թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն:










